
作者：楊維楨　元末明初

本作品收錄於《列朝詩集/甲前07》

孟冬四將發勾吳，彎弓誓落雙髡顱。

智謀無過史萬葉，嫖姚無加李金吾。

前茅已作破竹刃，三覆乃里含沙狙。

常山長蛇一斷尾，即墨怒牯齊奔��。

玉蕊孤軍呼庚癸，皂鴉萬甲迷模糊。

江南長技江北無，蒲牢一吼千鯨呼。

赤杠卓入鐵甕戶，鐵翅橫截丹陽湖。

搗虛之策不出此，赤手可縛生於菟。

當時上將陷江都，至今莫贖千金軀。

後來飛將慎勿疏，襄王城頭啼白烏。

如何臨期易將犯兵忌，何必不讀孫吳書。

毗陵行

烏乎！

臨期易將犯兵忌，何必不讀孫吳書。

此作品在全世界都属于公有领域，因为作者逝世已经超过100年，且作品于1931年1月1日

之前出版。

